
Hadith Number 34

Taghyeer-e-Munkar ke Maratib

Hazrat Abu Saeed Al-Khudri «s Jlas ! &2 se riwayat hai:

“Jo tum mein se kisi burai ko dekhe, to use apne haath se badal de, agar is ki taagat na ho, to apni
zubaan se, aur agar is ki bhi taagat na ho, to dil se use bura samjhe, aur yeh eemaan ka sab se
kamazor darja hai.”

Yeh hadith har musalman par munkar ka inkari waazib karti hai. Munkar wo cheez hai jise shari’at
ne haraam qarar diya hai. Nabi # ne munkar ke izale ke teen maratib bayan kiye:

Biyadihi (Haath se): Jo insaan ikhtiyaar rakhta hai, jaise hukmaran ya walidain,school ki principal,
wo apne haath se burai rokein. Lekin aam afraad ke liye bina ikhtiyaar ke haath ka istemal mana
hai.

Bilisaanihi (Zubaan se): Agar haath ka istemal mumkin na ho, to nasihat aur dawah zubaan se
karein, aur logon ko burai se rokein. Is me social media kay zariye bhi dawah kar sakte hai.

Biqalbihi (Dil se): Agar yeh bhi mumkin na ho, to dil mein burai ko bura samjhein aur Allah se dua
karein.

Aakhir mein Nabi & ne irshad farmaaya ke dil se munkar ko nafrat karna eemaan ka kamzor
tareen darja hai, magar yeh bhi ek zaroori amal hai. Har musalman ke liye zaroori hai ke wo burai
ke izale ke liye hikmat aur samajhdaari ka mudakhal kare, warna zyada nuksan ho sakta hai.

Munkar ke Inkaar ke Paanch Halat

Munkar ka Khatma: Agar nasihat aur dawah se mankar khatam ho jaye aur uski jagah achai
aajaye, to yeh sabse behtareen nateeja hai.

Munkar Mein Kami: Kabhi inkaar ke bawajood mankar mukammal khatam nahi hota, magar us
mein kami zarur ho jati hai. Yeh bhi ek achi baat hai.

Munkar Ka Tabadla: Aik mankar khatam ho kar uski jagah barabar ya zyada bara mankar aa jaye.
Is halat mein ulama ke mutabiq kabhi inkaar kiya jata hai aur kabhi nahi.Yeh inkaar ki hikmat aur
halat par mabni hai.

Zyada Bara Munkar: Agar inkaar se aur bara mankar samne aane ka andesha ho, to behtar hai
chup rehna aur hikmat se kaam lena.

Asar Na Hona: Agar inkaar ka koi asar na ho, to bhi dawah aur nasihat ka silsila jaari rakhna
chahiye, chahe hidayat Allah ki taraf se aane mein der ho.

Nabi & ne hidayat di hai ke mankar ka inkaar hikmat aur sabr ke saath karna chahiye, aur dawat
ka silsila tab tak chalta rahe jab tak Allah kisi ke dil mein hidayat daal de.

Hadith Number 35

Islami Akhuwwat aur Huqooq-e-Muslim

Hazrat Abu Hurairah 4 Jl3 Y &2 se riwayat hai:

“Aapas mein hasad mat karo, na ek doosre ke liye dhoka dena, na ek doosre se dushmani rakhna,
aur na ek doosre se mo phero. Ek doosre ke soda par soda na karo. Allah ke bande aur bhai bhai
ban kar raho. Ek musalman doosre musalman ka bhai hai. Na us par zulm karega, na usay be-yar-
o-madadgar chhodega, aur na uski tazleel karega.” Aur apne dil ke taraf ishara kar key farmaya”
aur taqwa yaha hai”

Is hadith mein Islami akhuwwat aur musalman ke hugooq ka zikar hai. Nabi # ne musalmanon
ke darmiyan in cheezon se mana farmaya hai:

Hasad ka Mana

Nabi # ne farmaya: "La tahasadu" yani ek doosre ke saath hasad na karo. Hasad ek bohot buri
bimari hai jo insani dil mein nafrat aur bughz paida karti hai. Hasad ka matlab hai kisi dusre insaan
ki Allah ki di hui ni’mat se nafrat karna aur dil mein tamanna karna ke Allah us ni’'mat ko us
shakhs se cheen le. Yeh Allah ki gismat aur faislon par aitraz hai, jo gunah hai.

Najsh ka Mana

Nabi & ne farmaya: "Wa la tanajashu", yani dhoke se kisi cheez ki keemat barhane ki koshish na
karo. Yeh aksar mandi ya market mein hota hai jab log makkar ke taur par keemat barhate hain

taake asli kharidar dhoka kha jaye. Yeh amal Islam mein haram hai aur ek musalman ke saath
dhoka hai.

Nafrat aur Bughz

Nabi & ne farmaya: "Wa la tabaghazu", yani ek doosre ke saath nafrat aur bughz na rakho. Yeh
Islami akhlaq ke bilkul khilaf hai. Nafrat aur bughz ka paida hona insani dil ko zakhm deta hai aur
Islami muashray mein fasad aur dushmani ka sabab banta hai.

Mo pherna aur Bolna band karna

Nabi & ne farmaya: "Wa la tadabaru", yani ek doosre se mo pher kar rishta todna ya bolna band
karna nafrat ka sab se bara zariya hai. Nabi & ne farmaya ke ek musalman ke liye jaiz nahi ke wo
kisi doosre musalman se teen din se zyada bol-chal band kare.

Allah ke Bande aur Bhai Bhai Ban’na

Nabi & ne hukm diya: "Wa koonu ‘ibadallahi ikhwana", yani Allah ke bande bano aur bhai bhai
ban kar raho. Yeh Islami akhuwwat ki buniyad hai jo musalmanon ke darmiyan mohabbat aur
izzat ke taallugat ko mazboot banata hai.

Zulm Ki Mamanat

Nabi & ne farmaya: "Al-muslim akhul-muslim la yazlimuhu", yani ek musalman apne musalman
bhai par zulm nahi karega. Zulm ek bara gunah hai jo insaf aur adal ke khilaf hai. Allah zulm karne
walon ko kabhi maaf nahi karega.Be-yar o Madadgar Na Chhorna

Nabi & ne farmaya: "Wa la yakhzuluhu", yani ek musalman apne bhai ko be-yar o madadgar nahi
chhorega. Musalman par farz hai ke wo apne bhai ki madad kare, chaahe wo kisi musibat mein ho
ya mazloom ho.

Tazleel aur Tahgeer Se Bachna

Nabi & ne farmaya: "Wa la yahgiruhu", yani ek musalman apne bhai ki tahgeer aur tazleel nahi
karega. Kisi bhi shakhs ka mazaak urana, uski shakl o surat par tangeed karna, ya uska izzat na
karna haram hai. Yeh Allah ki takhleeq ka mazaak urane ke barabar hai.

Taqwa Ka Magam

Nabi & ne apne seene ki taraf ishara karte hue farmaya: "Taqwa yahaan hai" (teen martaba).
Tagwa dil ka amal hai jo insaan ke zahiri amal mein zahir hota hai. Jo shakhs taqwa rakhta hai, wo
kabhi gunah aur burai nahi karega.

Muslim Ki Haramat

Nabi & ne farmaya: "Kullu al-muslimi ‘ala al-muslimi haram, damuhu wa maaluhu wa ‘irdhuhu",
yani har musalman ke liye doosre musalman ka khoon, maal, aur izzat haram hai. Ek musalman
kabhi bhi kisi doosre ka nugsan nahi kar sakta.

